ՀՀ տարածքային կառավարման և ենթակառուցվածքների նախարարություն   

(ՀՀ պետական կառավարման համակարգի մարմնի անվանումը)





ԱՄՓՈՓԱԹԵՐԹ
«ՀԱՅԿԱԿԱՆ ԱՏՈՄԱՅԻՆ ԷԼԵԿՏՐԱԿԱՅԱՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ № 2 ԷՆԵՐԳԱԲԼՈԿԻ ՇԱՀԱԳՈՐԾՄԱՆ ԺԱՄԿԵՏԻ ԿՐԿՆԱԿԻ ԵՐԿԱՐԱՁԳՄԱՆ ԱՇԽԱՏԱՆՔՆԵՐԻ ՖԻՆԱՆՍԱՎՈՐՄԱՆ ՆՊԱՏԱԿՈՎ 2026 ԹՎԱԿԱՆԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ՀԱՏԿԱՑՎՈՂ ԲՅՈՒՋԵՏԱՅԻՆ ՎԱՐԿԻ ՏՐԱՄԱԴՐՄԱՆ ՊԱՅՄԱՆՆԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (այսուհետ՝ Նախագիծ)


	1. ՀՀ միջուկային անվտանգության կարգավորման կոմիտե
			06.05.2026թ.

	
	N 01/04/661-2026

	Տեղեկացնում ենք, որ ՀՀ միջուկային անվտանգության կարգավորման կոմիտեն իր իրավասությունների շրջանակում «Հայկական ատոմային էլեկտրակայան» փակ բաժնետիրական ընկերության № 2 էներգաբլոկի շահագործման ժամկետի կրկնակի երկարաձգման աշխատանքների ֆինանսավորման նպատակով 2026 թվականի Հայաստանի Հանրապետության պետական բյուջեից հատկացվող բյուջետային վարկի տրամադրման պայմանները սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի։
	Ընդունվել է` ի գիտություն:



	2. ՀՀ արդարադատության նախարարություն
	15.05.2026թ.

	
	N /27.4.2/24927-2026

	««Հայկական ատոմային էլեկտրակայան» փակ բաժնետիրական ընկերության 
№ 2 էներգաբլոկի շահագործման ժամկետի կրկնակի երկարաձգման աշխատանքների ֆինանսավորման նպատակով 2026 թվականի Հայաստանի Հանրապետության պետական բյուջեից հատկացվող բյուջետային վարկի տրամադրման պայմանները սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․ 
1․ Առաջարկում ենք Նախագծի 1-ին կետի 1-ին ենթակետում «շահագործման ժամկետի» բառերը փոխարինել «շահագործման նախագծային ժամկետի» բառերով՝ հիմք ընդունելով Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշմամբ հաստատված «1167 Էլեկտրաէներգետիկ համակարգի զարգացման» ծրագրի «42012 Հայկական ատոմային էլեկտրակայան» ՓԲԸ-ի 2-րդ էներգաբլոկի շահագործման նախագծային ժամկետի կրկնակի երկարաձգում» միջոցառման վերաբերյալ դրույթները։
2․ Միաժամանակ անհրաժեշտ է Նախագծին կից ներկայացված հիմնավորման մեջ «13.03.2023թ. № 393-Ա» բառերը փոխարինել «23.03.2023թ. № 393-Ա» բառերով։
	





Ընդունվել է:
Նախագծում կատարվել է համապատասխան փոփոխություն:
Ընդունվել է:
Նախագծի հիմնավորման մեջ կատարվել է համապատասխան փոփոխություն:

	3. ՀՀ հանրային ծառայությունները կարգավորող հանձնաժողով
	15.05.2026թ.

	
	N ՄՄ/34.3-Մ2-6/2554-2026

	ՀՀ հանրային ծառայությունները կարգավորող հանձնաժողովը «Հայկական ատոմային էլեկտրակայան» փակ բաժնետիրական ընկերության №2 էներգաբլոկի շահագործման ժամկետի կրկնակի երկարաձգման աշխատանքների ֆինանսավորման նպատակով 2026 թվականի Հայաստանի Հանրապետության պետական բյուջեից հատկացվող բյուջետային վարկի տրամադրման պայմանները սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առարկություններ և առաջարկություններ չունի։
Միաժամանակ հայտնում եմ, որ Նախագծով և ՀՀ կառավարության 14.09.2023թ. №1597-Ա որոշմամբ «Հայկական ատոմային էլեկտրակայան» ՓԲԸ-ի №2 էներգաբլոկի շահագործման ժամկետի կրկնակի երկարաձգման ծրագրի իրականացման համար նախատեսվող վարկի մարման և սպասարկման ժամկետների միջև առկա է անհամապատասխանություն։ Մասնավորապես, Նախագծով տրամադրվող բյուջետային վարկի մարման ժամկետ է սահմանվում 10 տարի, որից 2 տարին՝ արտոնյալ, իսկ ՀՀ կառավարության 14.09.2023թ. №1597-Ա որոշմամբ նախատեսված է 12 տարի, որից 2 տարին՝ արտոնյալ։
	Ընդունվել է` ի գիտություն:






ՀՀ կառավարության 14.09.2023թ. 
№ 1597-Ա որոշմամբ նախատեսվել է, որ որպես սակագնի վրա ազդեցության ելակետային տվյալ օգտագործվում է վարկի ներգրավումը 12 տարով՝ 11 % տոկոսադրույքով, 2 տարի մայր գումարի վճարումից ազատելու տարբերակով: Հիշյալ ելակետային տվյալները քննարկումների արդյունքներով կարող են փոփոխվել: Բացի այդ, հաշվի առնելով, որ շահագործման ժամկետն ավարտվում է 2036թ., ուստի մարման ժամկետը սահմանվել է 10 տարի:

	4. ՀՀ ֆինանսների նախարարություն
	18.05.2026թ.

	
	N 01/11-4/12863-2026

	Ի պատասխան Ձեր 05.05.2026թ. թիվ ԴԽ/27.1/16688-2026 գրության՝ ՀՀ ֆինանսների նախարարությունն ուսումնասիրել է «Հայկական ատոմային էլեկտրակայան» փակ բաժնետիրական ընկերության № 2 էներգաբլոկի շահագործման ժամկետի կրկնակի երկարաձգման աշխատանքների ֆինանսավորման նպատակով 2026 թվականի Հայաստանի Հանրապետության պետական բյուջեից հատկացվող բյուջետային վարկի տրամադրման պայմանները սահմանելու մասին» ՀՀ կառավարության որոշման նախագիծը և հայտնում է հետևյալը.
Նախագծով առաջարկվում է «Հայկական ատոմային էլեկտրակայան» փակ բաժնետիրական ընկերության  (այսուհետ՝ Ընկերություն) №2 էներգաբլոկի շահագործման ժամկետի կրկնակի երկարաձգման աշխատանքների ֆինանսավորման նպատակով 2026թ. ՀՀ պետական բյուջեով «1167 Էլեկտրաէներգետիկ համակարգի զարգացում» ծրագրի «42012 Հայկական ատոմային էլեկտրակայան» ՓԲԸ-ի 2-րդ էներգաբլոկի շահագործման նախագծային ժամկետի կրկնակի երկարաձգում» միջոցառմամբ նախատեսված 20,111,798,000 դրամ գումարի չափով բյուջետային վարկի շրջանակներում Ընկերության հետ կնքվելիք վարկային պայմանագրերում սահմանել հետևյալ պայմանները.
1) տրամադրվող բյուջետային վարկի մարման ժամկետը՝ 10 տարի, որից 2 տարին՝ արտոնյալ,
2) տրամադրվող բյուջետային վարկի տոկոսադրույքը՝ տոկոսադրույքի սահմանման պահի դրությամբ պետական գանձապետական 10 տարի մարման ժամկետով երկարաժամկետ արժեկտրոնային պարտատոմսի վերջին տեղաբաշխման միջին կշռված եկամտաբերությանը համարժեք,
3) տրամադրվող բյուջետային վարկի հիմնական գումարի մարումը՝ կիսամյակային հավասարաչափ մարումներով՝ յուրաքանչյուր տարվա հունիսի 25-ին և դեկտեմբերի 25-ին,
4) տրամադրվող բյուջետային վարկի նկատմամբ հաշվարկվող տոկոսների վճարումը՝ կիսամյակային մարումներով՝ յուրաքանչյուր տարվա հունիսի 25-ին և դեկտեմբերի 25-ին, սկսած բյուջետային վարկի մասնաբաժնի փաստացի տրամադրման ամսաթվին հաջորդող՝ սույն ենթակետով սահմանված վճարման ամսաթվից,
5) վարկի տրամադրում առանց ապահովման միջոցի:
Հաշվի առնելով վերոնշյալը՝ հայտնում ենք, որ համաձայն ՀՀ ֆինանսների նախարարի 2024 թվականի հունիսի 3-ի «ՀՀ պետական բյուջեից վարկերի տրամադրման դեպքում իրականացվող վերլուծությունների արդյունքում տրամադրվող եզրակացության բովանդակության և կառուցվածքի  վերաբերյալ» N 149-Ա հրամանի՝ Նախագծով ներկայացված առաջարկի շրջանակներում իրականացվել է վերլուծություն, որի արդյունքները ներկայացվում են կից եզրակացությամբ:
Հիմք ընդունելով եզրակացության արդյունքները՝ անհրաժեշտ ենք համարում նշել, որ Նախագծով սահմանված պայմաններով նախատեսված բյուջետային վարկի տրամադրման դեպքում պետութունը վնաս չի կրում, քանի որ տրամադրվող բյուջետային վարկի տոկոսադրույքը սահմանվում է տոկոսադրույքի սահմանման պահի դրությամբ պետական գանձապետական 10 տարի մարման ժամկետով երկարաժամկետ արժեկտրոնային պարտատոմսի վերջին տեղաբաշխման միջին կշռված եկամտաբերությանը համարժեք:
Միաժամանակ, նշենք նաև, որ ՀՀ 2026թ. պետական բյուջեով ՀՀ ՏԿԵՆ «1167 Էլեկտրաէներգետիկ համակարգի զարգացման» ծրագրի «42012. Հայկական ատոմային էլեկտրակայան» ՓԲԸ-ի 2-րդ էներգաբլոկի շահագործման նախագծային ժամկետի կրկնակի երկարաձգում» միջոցառմամբ որպես բյուջետային վարկ տարեկան նախատեսված է 20,111,798․0 հազ․ դրամ, որից առաջին կիսամյակի համար 7,183,940.0 հազ. դրամ, իսկ ինն ամսում՝ 15,494,160.0 հազ. դրամ:
Ամփոփելով վերոգրյալը՝ հայտնում ենք, որ Նախագծի վերաբերյալ առարկություններ չունենք:

	Ընդունվել է ի գիտություն:



	5․ ՀՀ վարչապետի աշխատակազմի իրավաբանական վարչություն
	04․06․2026թ․

	
	N 02/16.4/18619-2026

	
ԵԶՐԱԿԱՑՈՒԹՅՈՒՆ
«Հայկական ատոմային էլեկտրակայան» փակ բաժնետիրական ընկերության N 2 էներգաբլոկի շահագործման ժամկետի կրկնակի երկարաձգման աշխատանքների ֆինանսավորման նպատակով  2026 թվականի Հայաստանի Հանրապետության պետական բյուջեից հատկացվող բյուջետային վարկի տրամադրման պայմանները սահմանելու  մասին» ՀՀ կառավարության որոշման նախագծի վերաբերյալ


«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Հիմք ընդունելով նշված դրույթը՝ նախագծի նախաբանում անհրաժեշտ է սահմանել սույն որոշման ընդունման համար կառավարությանը համապատասխան լիազորություն վերապահող իրավական ակտի հոդվածը կամ մասը: Իսկ նախագծի նախաբանում նշված՝ «Հայաստանի Հանրապետության բյուջետային համակարգի մասին» օրենքի 10-րդ հոդվածի 3-րդ մասը լիազորող նորմ չի հանդիսանում սույն որոշման ընդունման համար, որի պարագայում մյուս դրույթների իրավաչափությունը հնարավոր չէ գնահատել:

	










Ընդունվել է։
Նախագծի նախաբանը և հիմնավորումը խմբագրվել է։ Հաշվի առնելով, որ «Հայկական ատոմային էլեկտրակայան» փակ բաժնետիրական ընկերության բաժնետոմսերի 100 տոկոս սեփականատերը Հայաստանի Հանրապետությունն է՝ ըստ այդմ արդեն իսկ տրամադրված վարկային պայամանագրի պայմանները հաստաման է ներկայացվում ՀՀ կառավարության որոշմամբ։


	6. ՀՀ հանրային ծառայությունները կարգավորող հանձնաժողով
	23.06.2026թ.

	
	N ՄՄ/34.3-Մ2-6/3315-2026

	      ՀՀ հանրային ծառայությունները կարգավորող հանձնաժողովը «Հայկական ատոմային էլեկտրակայան» փակ բաժնետիրական ընկերության №2 էներգաբլոկի շահագործման ժամկետի կրկնակի երկարաձգման աշխատանքների ֆինանսավորման նպատակով 2026 թվականի Հայաստանի Հանրապետության պետական բյուջեից հատկացվող բյուջետային վարկի տրամադրման պայմանները սահմանելու մասին» ՀՀ կառավարության որոշման նախագծի փաթեթի վերաբերյալ առարկություններ և առաջարկություններ չունի:
	Ընդունվել է ի գիտություն:

	7. ՀՀ միջուկային անվտանգության կարգավորման կոմիտե
	24.06.2026թ.

	
	N 01/100/914-2026

	Ի պատասխան Ձեր № ԴԽ/27.1/23657-2026 գրության հայտնում ենք, որ 
ՀՀ միջուկային անվտանգության կարգավորման կոմիտեն իր իրավասությունների սահմաններում «Հայկական ատոմային էլեկտրակայան» փակ բաժնետիրական ընկերության № 2 էներգաբլոկի շահագործման ժամկետի կրկնակի երկարաձգման աշխատանքների ֆինանսավորման նպատակով 2026 թվականի Հայաստանի Հանրապետության պետական բյուջեից հատկացվող բյուջետային վարկի տրամադրման պայմանները սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի։
	Ընդունվել է ի գիտություն:



	8․ ՀՀ ֆինանսների նախարարություն
	26․06․2026թ․

	
	N 02/11-4/16886-2026

	Ի պատասխան Ձեր՝ 22.06.2026թ. թիվ ԴԽ/27.1/23657-2026 գրության՝ կապված «Հայկական ատոմային էլեկտրակայան» փակ բաժնետիրական ընկերության № 2 էներգաբլոկի շահագործման ժամկետի կրկնակի երկարաձգման աշխատանքների ֆինանսավորման նպատակով 2026 թվականի Հայաստանի Հանրապետության պետական բյուջեից հատկացվող բյուջետային վարկի տրամադրման պայմանները սահմանելու մասին» ՀՀ կառավարության որոշման նախագծի (այսուհետ՝ Նախագիծ) հետ, հայտնում ենք հետևյալը.
[bookmark: _Hlk233387018]Հաշվի առնելով, որ «Հայկական ատոմային էլեկտրակայան» ՓԲ ընկերությանը հատկացված բյուջետային վարկերի տրամադրումն իրականացվել է ՀՀ կառավարության համապատասխան որոշումների հիման վրա և այն, որ Նախագծին կից ներկայացված հիմնավորման մեջ թվարկված «Հայկական ատոմային էլեկտրակայան» փակ բաժնետիրական ընկերությանը բյուջետային վարկերի տրամադրման գործընթացները չեն իրականացվել Հայաստանի Հանրապետության կառավարության 1998 թվականի մարտի 
9-ի թիվ 168 որոշմամբ հաստատված բյուջետային վարկերի տրամադրման կարգով՝ անհրաժեշտ է Նախագծի նախաբանից հանել վերջինիս կատարված հղումը՝ համապատասխան փոփոխություն կատարելով ներկայացված հիմնավորման մեջ, ինչպես նաև Նախագծի նախաբանում առաջարկում ենք «N 1.1.1.1-ի պահանջները» բառերը փոխարինել «N 1.1.1.1-ով նախատեսված հատկացումները» բառերով:
Միաժամանակ, ինչպես հայտնել էինք 14.05.2026թ. գրությամբ, հարկ է նշել, որ համաձայն ՀՀ ֆինանսների նախարարի 2024 թվականի հունիսի 3-ի «ՀՀ պետական բյուջեից վարկերի տրամադրման դեպքում իրականացվող վերլուծությունների արդյունքում տրամադրվող եզրակացության բովանդակության և կառուցվածքի  վերաբերյալ» N 149-Ա հրամանի՝ Նախագծով ներկայացված առաջարկի շրջանակներում իրականացվել է վերլուծություն, որի արդյունքները ներկայացվում են կից եզրակացությամբ:
	






Ընդունվել է։
Նախագծի նախաբանում և հիմնավորման մեջ կատարվել են համապատասխան փոփոխություներ։




